1.
HOOFSTUX I.

HISTORIESE OORSIG.

I. DIE VOEDINGSTOESTAND VAN DIE BLANKES 1IN
TPANSVAAL TUSSEN 1900 EN 1914.

A, Algemeen.

Aangesien daar so 'n noue verband tussen die

voedingstoestand van die volwassene en die skoolkind

van

die

is dit vir ons nodig om eers die toestand waarin
volwassene hom bevind het te ondersoek voordat
stilstaan by die skoolkind.

Wan~ of ondervoeding, by die blanke bevolking
Pransvaal, het alreeds in die jare 1899 - 1902(1)

omvang van 'n probleem aangeneemn., Sommige na-

vorsers gasn egter verder en voer dit sover terug as

1892. (2) Volgens hierdie navorsers was die voe-

dingstoesténd van die blankes in Transvaal bale swak

as gevolg van werkloosheid wat geheers het nadat die

spoorwegwerkery tussen Pretoria en Kaapstad en tussen

Pretoria en Delagoabaai voltooi is. As gevolg ven

grootskaalse werkloosheid het dis mense hulle in

toestande van algehele armoede bevind, wat noodwen-

dig

ook gebrek aan voldoende voedsel in die hand

gewerk het.

Die gevolge van die Anglo- Boereoorlog het

hierdie periode van gebrek steeds vererger (3) en

die voedselnood het in sommi.ge streke mettertyd

groter afmetings aangeneen.

Dit was dan ook slegs Vvier jaar (4) na die

(1)

(2)

(3)

De Kock, M.H., 2conomic History of south

Africa, 23.

vurray, Weds Yeglth Factors, 1.

_T_bj.d., l'

(4) Tbid., 1.-

oorlog (1906) dat die swak toestand waarin 'n gedeél—
te van die Transvaalse blankes hulle bevind het,
onder die aandag van die Regering gckom het. 'n
Kommissie van ondersoek is dadelik benocem om onder—
soek in te stel na die voedingstoestand van die vol-
wassenes, sowal as die kinders van Transvaal,

Die kommissie van ondersoek se bevinding was
dat die voedingstoestand van 'n gedeclte van die
bevolking uiters swak was. Waar wan- of ondervoe-
ding aangetref is, was die oorsake toe te skrywe aan
die volgendes-
die gevolge van die oorlog, runderpes en in sommige
gevalle luiheid en onmatigheid. Dit is tydens die-
selfde ondersoek ook bevind dat daar 'n srnstige be-
hoefte aan voorligting by volwassenes ten opsigte
van voeding en huishouding was. Die kommissie het
bevind dat hierdie mense gelecr mocs word om 'm beter
gehalte voedsel te koop of te produseer, en 'n beter
manier van voorbereiding van voedsel moes asangeleer
word. (1)

In 'n vollediger ondersoek, waarvan in 1908
verslag gedoen is, was dit duidelik dat die ernstig-
ste gevalleVVan ondervoeding op die platteland aange-
tref is. Hierdie kommissie van ondersoek, wat
onder voorsitterskap van die heer J.W. Quinn gestaan
het, het hom onder andere soos volg uitgelaat:-(2)

+Dis onnodig om uit te wei oor die nadelige
invloed op hulle gesondheid van die ongereelde en

dikwels ongesonde toestand waarin plaaskinders lewe.

(1) Murray, W.A., Health Factors, 1.

(2) Report of Transvaal Indigency Commission,



Dr. Dunn, distriksgeneesheer van die distrik Piet-
Retief, wat ons bale en waardevolle inligting omtrent
hierdie en ander sake gegee het, het daarop gewys hoe
die onvoldoende, sleg gekose en eentonige kos .....
die liggaamsgesteldheid en die geeskrag van 'n groot

deel van die bevolking ondermyn, sodat kinders nie

it

dieselfde opgewektheid vir sport het ......".
In dieselfde rapport word gemeld dat die meeste
mindergegoede plattelanders as gevolg van onwetenskap-
like en outydse boerderymetodes, nie in staat was om
genoeg voedsel te produseer nie en moes derhalwe van
minderwaardige ingelegde kossoorte lewe. Hierdie
voedsel het baie minder voedingswaarde as die voed-
gel wat hulle self kon produseer, gehad. 'n Beson~
der interessante feit wat in die rapport aengedui is,
was dat daar in sommige huise een - of twee keer per
week 'n groot hoeveelheid mieliepap gekook was, en
dan in 'n groot skottel in die huis gelaat is.
Wanneer kinders enige tyd van die dag honger gevoel
het, kon hulle slegs 'n stuk van die pap nuttig.
Hierdie kinders het dus nooit die voorreg gehad om
behoorlik aan tafel te sit en 'm maaltyd te nuttig
nie. (1)

B, Die Voedingstoegtand van Skoolkinders.

Tot dusver het alle ondersoekwerk 'n wye veld
gedek, naamlik 'n ondersoek na die voedingstoegtand
van die blanke bevolking in Transvaal. Die toe-
gstend waarin sommige blankes hulle bevind het, was

ongetwyfeld uiters swak. Aangesien 'n groot gedeel-

te van die blanke bevolking gebrek gehad het, kan

1) Revport of Transva Indigency Commission
(1) 1988 2 leog,agl. ?éeen dgfingtiewe syferé

word genoem nie.)



ons met sekerheid aanneem dat die kinders ook, geduren-
de die periode 1900 tot 1914, gebrek aan voedsel onder-
vind het.

Vanaf 1914 het die mediese inspekteur van skole
jaarliks 'n groot gedeelte van die Transvaalse skéoln
kinders ondersoek. Die kinders is onder andere ook
deeglik ondersoek om hulle voedingstoestand te bepaal.
‘In hierdie jaar het die toenmalige geneeskundige in-
spekteur van skole, dr. C. L, Leipoldt, die volgende
bevind nadat hy 2451 Transvaalse skoolkinders, in-'n
paar gebiede, ondersoek het: (1) Aan die Rand is
1370 kinders ondersoek, en uit hierdie groep was 506
uitstekend gevoed, 721 redelik, 132 swak en 11 was
baie swak gevoed. Hy het 10:4 persent van die kin-
ders wat ondersocek is, @s ondervoed verklaar. In die
Pretoria~-distrik is slegs 4.5 persent as onder-~ of wan~
gevoed aangetref. In Baberton en distrik was die per-
gsentasie ondervoedes besonder laag naamlik, 1«2 persent.
Gedurende 1914 het die geneeskundige inspekteur van
skole dus 'm totaal van 5+4 persent as ondervoed aan-
getref.

In dieselfde verslag meld die geneeskundige in-
spekteur dat die oorsake van ondervoeding by die 143
swak en baie swak gevalle van ondervoeding aan die
volgende faktore toegeskryf kan word: (2)

(a) Ondervoeding ten gevolge van onvoldoende
voedsel. 28.

(b) Ondervoeding ten gevolge van verkeerde
voedsel 24.

(1) Geneeskundige Inspekbteur van Skole, Verslag van,
1914, 28.

(2) Ibid., 28.



(¢) Ondervoeding ten gevolge van slegte voed-
selopname as gevolg van slegte tande en
ingewandsteurnisse 54.

(d) Corwerk 5.

(e) Vermoeidheid as gevolg van gebrek aan
voldoende slaap 18.

(f) Chroniese siektes 8.
(g) Akute siektes 4.
(n) Vergiftiging (Tabak) 2.

Dit wil nou voorkom asof die rapport van die ge-
neeskundige inspekteur van skole in Transvaal aansien-
lik verskil van bevindinge deur vorige kommissies van
ondersoek na voeding soos byvoorbeeld, die Quin-verslag.
Alhoewel die Quinn-kommissie geen syfers aangee nie,
het hulle die swak voedingstoestand baie erger geskil-
der as die geneeskundige inspekteur. Die rede vir
hierdie verskil in resultaat kan moontlik in die vol-
gende opgesluit 1&: (1)

Die Quin -kommissie se ondersoek was meer uit-
gebreid, met ander woorde, hulle het die hele blanke
bevolking ondersoek, en die geneeskundige inspekteur
het moontlik nie die swakste streke se kinders onder-
soek nie,

Uit die gegewens (Quinverslag) tot ons beskik-
king - en di€ is maar gering - kan ons aflei dat onder-
voeding in 1914 nie 'n groot omvang by Transvaalse
skole gehad het nie. Onder behoeftige kinders was

die persentasie egbter bale hoog.

II. HULP AAN BEHOEFTIGE LEERLINGE.

A. Die 2}-4-penniemaaltyd.

In 1915 het die geneeskundige inspekteur weer

(1) Murray, W.A., Health Factors, 45.

6463 (1) skoolkinders in Transvaalse skole ondersoek.
Onder hierdie groep kinders was 8¢9 persent onder- of
wangevoed. Die geneeskundige inspekteur het weer eens
daarop gewys dat 'n groot aantal van hierdie onder- of
wangevoede kinders nie ondervoed is as gevolg van ge-
brek aan voedsel nie, maar dat bale ander faktore soos
oorwerktheid, slaaploosheid, s&ak spysvertering, span-
ning, ensovoorts verantwoordelik is vir ondervoeding.
Wanneer laasgenoemde faktore buite rekening gelaat
word, was daar slegs 27 persent van die 6463 kinders
ondervoed as gevolg van gebrek aan voedsel., (2)

In dieselfde rapport maak die mediese inspek-
teur daarvan melding dat die lae pérsentasie ondexrvoede
kinders baie misleidend(is aangesien daar 'n groot hoe-
veelheid kinders was wat nie ondersoek is nie en watb
wel aan onder- of wanvoeding ly. (3) Hy het dan ook
aanbeveel dat alle kinders in Transvaalse skole geduren-
de skoolure voeding moes ontvang. Die kinders wat dit
kon bekostig, moes daarvoor betaal, terwyl minder ge-
goede kinders skoolvoeding gratis moes ontvé,ng° Daar
was egter talryke probleme soos gebrek aan geboue, on-
toereikende ﬁitrusting en onopgeleide personeel wat te
bowe gekom moes word alvorens skoolvoeding kon plaas-
vind.

| Die Departement van Onderwys het op hierdie aan-
beveling van die geneeskundige inspekteur gereageer en
besluit om 'n bedrag wat wissel van 2% pennie tot 4

pennies per leerling per dag aan die skole in die

(1) Medical Inspector of Schools, Report of the,
1915, 6.

(2) Ibid., 47.
(3) Ibid,, 48.

skoolraadsgebied van die Witwatersrand beskikbaar te
stel, om 'n aanvullende skoolmaaltyd slegs aan behoef-
tige kinders te verskaf. (1) Hierdie toelaag is egter
net gedurende die wintermasnde aan skole verskaf.

Slegs kinders wat deur die geneeskundige inspekteur as
onder- of wangevoed verklaar is, kon van die toelaag
gebruik maak.

Skole kon ook aansoek doen om 'n skoolvcedings-
toelang vir die wintervakaensie, mits die Departement
van Onderwys die reélings vir die verspreiding en voor-
bereiding van voedsel gedurende vakansies goedgekeur
het.

Hierdie aanvullende skoolmaaltyd het hoofsasklik
begtaan uit sop, brood en in sommige gevalle vrIugue.
Die magltye moes in geboue wat in die omgewing van die
skool begkikbaar was, aan kinders verskaf word. Hier-
die skema was egter nie baie geslaagd nie, azangenien
niemand gevind kon word om die voedsel voor te berei
nie, en omdat die uitrusting ontoereikend was. Verder
moes die toelaag ook gebruik word om ander uitgawes
soos brandstof en betaling van bediendes te bestry.(2)

Aan die einde van 1915 het die geneesgkundige in-
spekteur voorgestel dat 'n bedrag van ses pennies per
behoeftige leerling per dag aan die hoof van die skool
beskikbaar gestel word, wazrult alle koste bestry kon
word., Hy was van mening dat die 24 pennie - tot vier-
pennietoelaag nie voldoende was vir die aankoop ven
voedsel sowel as die delging van administratiewe koste
wat verbonde is aan skoolvoeding nie. Die Departe-

ment van Onderwys wou egter nie aan hierdie aanbeveling

—— e — " ”

(1) Medical Inspector of Schools, Report of +the,
1915, 48.

(2) Ivid., 48.

gehoor gee nie. (1)

In die loop van 1916 het die geneeskundige in-
spekteur van skole in Transvazl 12,650 kinders‘onder—
soek, Uit hierdie groep was 278 of 25 persent baie
swak gevoed, Die geneeskundige was van mening dat
dit omtrent die helfte van die totale persentasie uit-
mazk. (2)

In dieselfde jaar (3) is daar twee komitees in
die lewe geroep om die voedingsaangeleenthede aan die
Witwatersrand en te Pretoria te reé€l. Die Raad van
Toesig is aan die Witwatersrand en die Komitee van
Toesig te Pretoria, saamgestel. Hierdie twee lig-
game sou verantwoordelik wees vir die toesig oor
skoolvoeding in die betrokke gebiede. Hulle moesg
ook behoeftige leerlinge as sodanig verklaar. Dit
moes natuurlik in samewerking met die hoof wvan die
skool geskied,

Gedurende 1917 (4) het skoolvoeding onveran-
derd gebly. Skole waar ondervoeding baie voorgekom
het soos aan die Witwatersrand en op Pretoria, het
voorkeur geniet by die betaling van die 24 pennie tot
4 pennies per maaltyd per kind. Die Rand-Sentraal-
Komitee vir Kindersorg het 'n bedrag van £300 inge-
gsamel om voedingsuitrusting vir die verskillende voed-
ingsentra aan die Rand aan te. koop. Gedurende die

wintermaande het die Raad van Toesig die voedingske-

ma uitgebrei en ses nuwe sentra gestig.

(1) Medical Inspector of Schools, keport of the,
1915, 49.

(2) Mediese Inspektic van Scholen, Verslag van,
1916, 32.

(3) Mediese Insveksie van 3kole,Verslag,l1916, 32,
(4) Mediese Inspeksie van Jkole,Verslag,l917, 27.

Vanaf Maart tot September het die Raad 20,000 masltye
een kinders guwna die Witwatersrand verskaf.

Die skoolvoedingskema het im oi- sapa 1918 en
1919 nog verder uitgebrei en is gaandeweg uitge%rw*
die platteland. Daar was egter nog volop haakplekke
in verband met skoolvoeding. Die grootste besware wat
teen skoolvoeding geopper is, was die gebrek aan ruimte,
personeel en uitrusting, en op die platteland was baie
moeilikheid ondervind met die vervoer van produkte soos
vrugte, wat vir skoolvoeding aangekoop is. (1)

Volgens statistieke het dit aan die einde van .
1920 geblyk dat die Departement van Onderwys groot be-
drae betaal het om ondervoede leerlinge gedurende die
wintermgande van aanvullende voedsel in skole te voor-
sien. Die volgende bedrae is in enkele skole aan
skoolvoeding bestees:s (2)
Pretoria-Distrikskole: 23,265 maaltye teen 'n bedrag
van £290. 16, 6. Die organisasie ten opsigte van
skoolvoeding is in al hierdie skole deur die skoolhoof-
de waargeneemn,
Rand-Sentraalskole: 35,550 maaltye teen £444. 7. 6.
Die organisasie is waargeneem deur die Rand-Sentraal-
Kindersorg-Komitee.
Wes-Rand-Distrikskole: 5,798 maaltye teen £72. 9. 6,
Organisasie deur skoolhoofde waargeneen.
Oos~Rand~-Distrikskole: 16,452 maaltye teen 'n koste
van £206. 13. O, Die organisasie is ook deur skool~
hoofde waergeneemn.

Buite Digtrikte: Bethal, Standerton en Hendrina.

(1) Verslag, Departement van Onderwys 1920, 74.
(2) Mediese Inspeksie van Skole,Verslag,1920, 20,

In hierdie skole is die organisasie waargeneem deur die
Suid-Afrikaanse Vroue-Federasie. Cp Bloemhof, Pot-
chefstroom-Gimnasium, Potchefstroom-Noord, Potchef-
stroom-Suid is skoolvoeding verskaf en die organisasie
was waargeneem deur die plaaslike Kinderwelvaartver-
eniging. Op Ermelo, Zuurfontein, Waterval Boven en
MessinaAhet die skoolhoofde die organisasie waarge-
neem, Die maaltye wat in hierdie distrikte aan leer-
linge verskaf is, het 'm totaal van 52,455 beloop en
het die Departement van Onderwys 'n bedrag van £565.5.2.
gekos,

Die Yeovilleskool in Johannesburg het in hier-
die jaar op eie inisiatief voeding aan ondervoede
skoolkinders verskaf. In hierdie geval is geen ver-
goeding van die Departement van Onderwys gevra nie,

Dit was ook in hierdie jaar dat die ouers van
skoolkinders begin kla het omdat die Departement van
Onderwys nie aan.alle leerlinge wat yhonger 1ly" skool-
voeding wou verskaf nie. Hulle het hulle soos volg
daaroor uitgelaat: (1) «Waarom volg julle nie die
beleid wat in ander lande gevolg word, waar elke on-
dervoede kind 'n middagmaal op skool kry nie?" Hier-
die mense het aangevoer dat die toelaag van 2% pennie
tot 4 pennies per dag per kind heeltemal onvoldoende
isy dat dit onsin is om kinders slegs gedurende
wintermaande by skole te voed; dat dertig persent van
die kinders wat werklik skoolvoeding nodig het, dit
nie ontvang nie.

Op al hierdie klagtes wat deur die ouers aan-

gevoer is, het die mediese inspekteur van skole soos

(1) Geneeskundige Inspeksie van Skole, Verslag, 1920,

volg geantwoord: (1)

1. Dat die ouer se plig is om die kind self te
voed. Alleen die verregaandste armoede van die kant
van die ouer kan die verpligbtinge van hom op die Staat
of Publiek afskuiwe, Dit ig dus baie duidelik dat
slegs die allerarmste kinders hulp van die Departement
van Onderwys kan vra. Verder gaon die geneeskundige
inspekteur voort deur te verduidelik dat alleen kin-
ders wat ondervoed is, as gevolg van gebrek aan voed-

" gsel, deur die Departement van Onderwys gevoed kan word.
Die oorsaak van ondervoeding moet eers bepaal word aan-
gesien ander oorsake soos luise, te min slaap, baie
werk en talle ander siektes, ook ondervoeding ran ver-
oorsaak,

2. Waarom slegs voeding gedurende wintermaanda?
Die geneeskundige inspekteur het bevind dat die persen-
tasle ondervoede skoolkinders gedurende die winter styg
en daarom word skoolvoeding slegs in die winter ver-
skaf. Hy Eeveel egter aan dat, wanneer die uitrus-
ting voldoende is, skoolmaaltye ook gedurende die somer
verskafl moet word.

3, Waarom die 2% - 4 pennie maaltyd?

Tydens sy ondersoek het hy bevind dat die on-
dervoede skoolkinders 'n hoeveelheid voedsel kortkom
wat noodsaaklik is vir die aktiwiteite van die s¥%ocol-
kind. Hierdie voedsel wat ontbreek, kan vold.erde
aangevul word met 2% - 4 pennies per dag per kind.

Gedurende 1920 het die Departement van Onder-
wys 'n bedrag van £1578 begtee om 133,520 maaltye aan

skoolkinders te verskaf. (2)

(1) Geneeskundige Inspeksie,Verslag, 1920, 22.

(2) Departement van Onderwys,Verslag,1920, 40.

" Skoolvoeding in Transvaalse skole het tussen
die jare 1921 en 1929 onveranderd gebly, Die Depar-
tement het nog steeds volgehou met die toelaag wat
tussen 2% en 4 pennies gewissel het. Die toelaag
was ook nie elke jaar acen dieselfde skéle tcegestaan
nie. Dit was die beleid van die Onderwysowerheld om
die toelaag vir'skoolvoeding hoofsasklik aan skole toe
te staan waar ondervoeding die meegste voorgekom het.
Verder was skoolmaasltye slegs gedurende die winter-
maande verskaf.

Die volgende tabel (1) gee 'n goeie weergawe
van die persentasie ondervoede skoolkinders in Trans-

vaal tussen die Jjare 1921 - 1923,

Jaar. Aental kinders ondersoek % Ondervoed.,
1921 643 3.0
1922 16026 5.6
1923 13375 | 63
1925 11800 5.7
1927 17366 42
1928 19346 59
13929 17919 42

Uit bostaande gegewens is dit opvallend dat
daar 'n gedurige verandering is in die persentasie
ondervoede kinders. Die vraag ontstaan dan:-
waarom was daar in 1921 slegs 3% ondervoede skoolkin-
ders en in die volgende jaar was daar 'n styging van
2-6% sonder dat dear enige noemenswaardige verander-
inge gekom het ten opsigte van voedselproduksie,
kliméatstoestande'bf ekonomiese toestande?

‘n Verklaring hiervoor kan moontlik gesoek word in

die tyd ven die jaar wat die kinders ondersoek is.

(1) Departement van Onderwys, Verslag, 1921-1929,

Die geneeskundige inspekteur het in 1920 verklaar dat
ondervoeding in 'n groter mate gedurende die winter by
kinders aangetref word as gedurende dié somer. Dit
kon gebeur het dat die mediese inspekteur gedurende die
winter van 1922 kinders ondersoek het wat minder gegoed
was, en gevolglik was die persentasie ondervoede geval-
le hoog, omdat ondervoeding veral hierdie kinders ge-
durende die wintermaande swaarder getref het. Die
vorige jaar,(1921) toe die persentasie gevalle van on-
dervoeding slegs 3% was, het die geneeskundige in~meX%-
teur moontlik 'n groot gedeelte van die arm kirfaers ge-
durende die somer ondersoek, toe ondervccding in ‘r min--
dere mate aangetref is.

In 1928 het 'n kommissie van ondersoszl ~» ~*a

armblankevraagstuk 'n verdere ondersoek ingestel wa 4i.

bevolking van Suid-Afrika. 0ok in Transvaal is die
kinders van skoolgaande ouderdom noukeurig ondersoeck.{l)
Tydens hierdie onderscek is 901 arm kinders in cdile
Transvaal ondersoek.

Dit is bevind dat daar in die meeste gevalle vol-
doende voedsel was, maar daar was gebrek aan verslieidon
. %eid en gebalanseerde dieet, In gevalle waar dcar
werklik voedselnood was, het die dagglikse suyckaart
soos volg daaruitgesien:- (2)

(a) Oggendete: Dro¥ brood en swart koffie mcy
suiker; O0f pap met swart kofI .,

(p) Middagete: DroZ brood en patats of pampc
of mielies,

(¢) Aandete: Dro&, growwe brood,swart koffie;
of swart koffie en pap.

(1) Murray, W.A., Health Factors, 23.
(2) Ibid., 25.

Hierdie voedselsoorte, wat op die daéglikse spys-
kaart van die kinders voorgekom het, is deeglik ont-
leed deur die kommissie van ondersoek om sodoende die
voedingswaarde daarvan te bepaal. Dit is bevind dat
die totale voedingswaarde van die voedsel sowat 1700
kalorie& energie bevat het. (1) Die ho&rskoolki+d
het daagliks 3000 tot 3400 kalorie& energie nodig om
normaal te ontwikkel. In hierdie uiterste gevalle
van voedselgebrek moes kinders klaarkom met ongeveer
die helfte van die vereiste hoeveelheid kalorieg,.

Verdere gegewens uit die ondersoek het aan die
lig gebring dat die grootste persentasie van die be-
hoeftige kinders ondervoed was. (2) Daar was wy7cor-
beeld 35.1 persent wat daagliks tevrede moes wees met
voedsel wat 1700 kalorie& energie verskaf hets; 29.2
persent moes tevrede wees met 2200 kalorie¥; 23.4
persent het 2900 kalorie& ontvang en slegs 12.3 persent
het 3500 en meer kaloried ontvang. (3)

Uit hierdie gegewens is dit dus duidelik dat
daar 64.3 persent arm kinders'was wat ondervoed was,
terwyl 23.4 persent net minder as die vereiste hoeveel-
heid voedsel ontvang het en slegs 12.3 persent het vol-
doende voedsel ontvang.

In sommige gebiede, soos die delweryskole in
Lichtenburgdistrik, het ernstige'gevalle van ondervoe--
ding ontstaan. Hier op die delwerye was die woonge-
riewe uiters swak en soms onhigi&nies, voedsel was

skaarSen soms van 'n baie swak gehalte, en die kinders

(1) Murray, W.A., Health Factors, 24.
(2) Ivigd., 23.
(3) Ibid., 25.

moes noodwendig gebrek aan voedsel ondervind. Die
Departement van Mynwese (1) het in 1931 'n bedrag van
£500 (jaarliks) beskikbaar gestel om aan die kinders
op die delweryskole skoolmaaltye te verskaf. Hier-
dié bedrag plus die toelaag van die Departement van
Onderwys het hierdie kinders zansienlik deur die win-
termaande gehelp. Gedurende die twee winterkwartale
het 914 klnders op die delweryskool van hierdie skema
gebruik gemaak.

Benewens die liggaamlike voordeel wat die leer-
linge uit hierdie skoolmasltye, wat bestaan het uit
sop, brood en vrugte, ontvang het, het die skoolbesoek
ook in hierdie jaar gestyg van 92% tot 95%.

Gedurende 1931 ié 13,868 skoolkinders ondersoek
en 6,8% was ondervoed. (2)

In 'n- opname wat 1nAl932 (3) gemaak is, is
daar 5.3% vit 'n totaal van 12 900 skoolkinders as
ondervoed verklaar. In sommige gebiede soos in die
Pretoria~distfik was die persentasie ondervdeding baie
hoog. In hierdie distrik, in die skool Sjambokskraal,
is 26 uit die 42 klnders as ondervoed gesertlflseer
In ander streke soos Ventersdorp en dlstrlk kon die
geneeskundigeAin 1932 geen gevalle van ondervoeding
vind nie. (4)

In die jaar 1933 (5) moes die Transvaalse be-
volking béié moeilike omstandighede beleef as gevolg

van die droogte. Dit was dan hoofsaaklik hieraan

(1) Dept. van Onderwys, Verslag, 1931, 71.

(2) Ibid., T1.
(3) Dept. van Onderwys,Verslag, 1932, 177.
(4) Ibia., 129.

(5) Departement van Onderwys,Verslag,1933, 73 en 171.

toe te skrywe dat die verskynsel van ondervoeding, 'n
verskuiwing na die plattelandse boeregemeenskap, aan-
getoon het. Tot dusver was die meeste gevalle van
ondervoeding op die Witwatersrand en Pretoria en op
enkele plase op die platteland aangetref., Met die
koms van die droogte Qas daar dan noodwendig op som-
mige plase op die platteland ernstige gebrek aan voed-
sel. Gedurende 1933 het die geneeskundige inspekteur
3160 plattelandse kinders ondersoek en bevind dat
11+1% van hulle ondervoed was. Uit 'n totazl van
5860 dorps— en stadskinders was 7T7.1% ondervoed.

B, Die Melk~ en Botterskema,

In 1935 het 'n oorproduksie in die suiwelnywer-
heid ontstaan en as gevolg hiervan het die Raad van
Tbesig op suiwelnywerheid aan die Departement van On-
derwys voorgestel dat sulwelprodukte; teen 'n vermin-
derde tarief, aan skole beskikbaar gestel kon word.(1l)
Die skole kon self besluit of hulle daaraan wou deel-
neem of nie, 'n Bedrag van £37000 is toe beskikbaar
gestel om die staatsondersteunde melk- en botterskema
te loods. (2) Aan die einde wvan 1935 het 26 persent
van die Transvaalse skole gan die melkvoedingskema
deelgeneem. Aan skole wat baie verafgele& was het
die suiwelraad slegs kaas gestuur. (3)

Die ouers is gevra om 'n vrywillige bydrae te stuur om
die koste verbonde aan die melkskema te help bestry.
(Ons moet onthou dat die Staatsondersteunde Melkskema
nie die skoolvoedingstelsel wat in swang was, vervang

het nie masr dit is daar bygevoeg. Skole kon egter

(1) Regulasies vir die verskaffing van melk onder
die Staatsondersteunde llelk- en Botterskema, 1935 1.

(2) Departement van Onderwys,Verslag,1935, 35.
(3) Ibid., 194.

nie 'n groter toelaag kry om die ekstra koste, verbon-

de aan die melkskema, te dek nie.) Quers kon een- of

twee-sjielings per week bydra as hulle daartoe in staat

was.  Behoeftige kinders het die melk gratis ontvang.(1l)
Feitlik al die skole wat van skoolvoeding ge-

bruik gemaagk het, het ook van die Stactsondersteunde

Melk- en Botterskema gebruik gemaak. Hierdie skems

was tot in 1940 in werking. Die verbruik van suiwel-

produkte vir die jare 1936 en 1940 was scos volg: (2)

Jaar | Melk (gel.)| Kaas (lb.)] Botter (lb. Uitgawe.

1936 474,436 220,540 190, 700 £37,586
1940 | 1,844,000 1,200,000 4,200,000 £298, 861

ITTI. HULP AAN ALLE ONDERVOEDE BSKOOLXINDERS, .

A. Wintervoeding.

Tot aan die einde van 1936 het die Departement
van Onderwys 'n toelaag wat wissel van 2% tot 4 pennies
per kind per maaltyd, aan skole betaal. Die skole
was egter verplig om slegs gedurende die wintermsande
skoolvoeding te verskaf, en daarbenewens het slegs
ondervoede en behoeftige kinders voeding ontvang.
Skole wat van skoolvoeding gebruik gemaak het, kon ook
vanaf 1935 van die Melk- en Botterskema gebruik maak.

Die Onderwysdepartement het ook verdere beper-~
kings opngelé, naamlik slegs gebiede waar ondervoeding
die ergste voorgekom het; kon van skoolvoeding gebruik
maak.

Aan die begin van 1937 (3) het die Onderwys-

departement egter sommige beperkings opgehef deur 'n

(1) Regulasies vir die verskaffing van melk onder die
' Staatsondersteunde Melk~ en Botterskema,l1935,
Dept. van Volkswelsyn, 1.

(2) Kommissie van Ondersoek na Skoolvoeding,Verslag,
1951, 29.

(3) Departementele Omsendbrief no. 8, 1937, 166,

toelaag van sespennies per week per kind te betaal aan
alle ondervoede en behoeftige leerlinge. Alle leer-
linge wat van die toelaag gebruik wou mazsk, moes as
behoeftig of ondervoed verklaar word. As magtstaf
vir die vasstelling van die noodsaaklikheid om 'n leerw
ling te laat kwalifiseer vir die toelaag van die Depar-
tement van Onderwys, moes hoofde van skole en die ge~
neeskundige inspekteur die volgende in aanmerking ge-
neem het:- |

(a) Waar die moeder 'nm onbemiddelde weduwee
was.

(b) Waar die ouer weecns liggaamlike gebrek
nie instaat was om te werk nie,.

(¢) Waar die gesin volslae behoeftig was,

Die toelaag van l% ~pennie per kind per maaltyd
was baie minder as die toelaag van 2% pennies tot 4
pennies per kind per maaltyd, maar dit was voordeliger
aangesien alle skole wat behoeftige leerlinge gehad
het, déarvoor aansoek kon doen,

Op 3 Maart 1937 is 'n onderwyskommissie (1) be-
noem om verskillende aangeleenthede in verband met die
onderwysstelsel te ondersoek. Een van die aspekte wat
op die program van ondersoek geplaas is, was skoolvoe-
ding. Waar die kommissie ondervoeding aangetref het,
het hulle dit toegeskryf aan die volgende faktore:(2)

(a) Die gebruik van verkeerde voedselsoorte.

(b) Totale gebrek aan voedsel.

(¢) Die lang periodez wat kinders van die
huis af weg was as gevolg van die af-
stande tussen huis en skool.

Die kommissie het aanbeveel dat skoolvoeding

uitgebrei moes word.

(1) Onderwyskommissie 1937,Verslag van, 185,
(2) Ibid., 185. '

Hulle het voorgestel dat 'n middagmaal aan leerlinge
verskaf moes word aangesien dit nie alleen 'n liggaam-
like voordeel sou inhou nie, maar dat dit ook van baie
groot sosiale waarde sou wees. Die kommissie het
verder aanbeveel dat skoolvoeding uitsluitlik 'n funk-
sie van die Departement van Onderwys moes word en so-
doende alle plaaslike komitees uitskakel, Verder is
aanbeveel dat die Unlie-regering genader moes word om
die aangeleentheid te subsidieer,

Die aanbevelinge ven die kommissie moes egter
nog etlike jare agterweé bly, aangesien dit verder
ondersoek moes word.

In 1938 (1) het die Departement van Onderwys
'n bedrag van £9,000 bestes aan skoolvoeding. Die
aantal skole wat aansoek gedoen het vir die ses-
pennietoelaag het aansienli’. vermeerder, en gevolglik
was die bedrag van £9,000 met £3,000 oortrek aan die
einde van die Jjaar.

B. Voeding dwarsdeur die jaar.

In 1939 het die Departement van Onderwys voor-
siening gemaak vir 'n bedrag van £18,000 vir skoolvoed-
ing. Vanaf 1939 kon alle behoeftige en ondervoede
skoolkinders deur die jaar van skoolvoeding gebruik
maak. (2) In baie ernstige gevalle van ondervoeding
kon skole aansoek doen om 'n voedingstoelaag vir skool-
vakansies. S0 'm toelaag kon slegs toegestaan word
mits die hoof voldoende cc™lings kon tref vir die voor-
bereiding en versnreiding van die voedsel gedurende

skoolvakansies. Die maaltye het nog steeds bestaan

(1) Departement van Onderwys, Verslag, 1938, 35.
(2) Ibid., 35.

uit sop, bruin brood en vriugte.

Gedurende hierdie Jaar het behoeftige en onder-
voede skoolkinders in Transvaal die volgende produkte
van die Suiwelraad ontvang: (1)

(i) Melk: 29,687 gelling teen £1,540.
(ii) Xaas: 48,240 pond teen £2,135.

'n Paar skole was nog baie traag om skoolvoed-
ing te verskaf omdat hulle dit as onnodige beskou het.
Die Departement het egter daarop asngedring dat alle
skole waar ondervoeding aangetref is, van skoolvoeding
gebruik moes mask. Aan die einde wvan 1939 het die
Departement van Onderwys gevind dat vakansievoeding,
van skoolkinders onder die skoolvoedingskema ondoel-—
treffend was en het gevolglik die vakansietoelaag vir
skoolvoeding gestaak. (2)

Skoolvoeding het in 1940 'n groter omvang aan-
geneem azangesien meer skole daarvan gebruik gemazk het.
Die vorige jaar se bedrag wat aan skoolvoeding bestee
is, het feitlik verdubbel en £35,000 is aan skoolvoed-
ing bestee. (3)

C. Die Rosyntjie-skema.

Weens oorproduksie en 'n swak buitelandse mark
is die wRosyntjieskema’ in 1940 in die lewe geroep.
Die regering het in hierdie jaar besluit om die binne-~
landse verbruik van rosyntjies te subsideer in plaas

van dit uit te voer. (4)

(1) Departement van Onderwys, Verslag, 1938, 35.

(2) Departement van Onderwys, Verslag, 1939, 100.
(3) Departement van Onderwys, Verslag, 1940, 26,

(4) Algemene Omsendbrief no. 8, 1940, 1.

Die Deparfement van Onderwys het skole derhalwe aange-
gpoor om van hierdie skema gebruik te maak vir sK00l—
voeding. Skole moes egter die rosyntjies betaal uit
die toelaag wat die Departement van Onderwys verskaf
het - dit het dus 'n Qeel van skoolveeding uitgemsaak.
Gedurende 1940 het Transvaalse skole 205,525
pond rosyntjies aangekoop ter waarde van £856., 7. 1.(1)
Met die uitbreek van die Tweede Wereldoorlog
het die Jitrusraad, weens gebrek aan skeepsruimte, met
groot hoeveelhede sitrusvrugte opgeskecp gesit. In
1941 (2) het die Sitrusraad met die Transvaalse
Onderwysdepartement onderhandel en daar is besluit om
1emoene‘teen sespennies per sakkie aan skole te ver-
skaf. Weéns misbruike (mense, wat nie op goedkéoﬁ
lemoene geregtig was nie, het dit in die hande gekry)
en die stadige vervoer, was die skole nie so 'n groot
afsetgebied as wat aanvanklik vermoed is nie, In
1941 is daar egter 49,000 sakkies lemoene aan skole
verkoop. Hierdie skema is op 1 Maart 1945 ge-
staak. (3) |
D. Die 1942 Skoolvoedingskema.

Op 1 Oktober 1942 (4) het die Departement van
Onderwys die voedingstoelaag van sespennies per kind
per week verhoog, Al die ander reg€lings in verband
met skoolvoeding het onveranderd gebly naamlik, slegs

behoeftige en ondervoede leerlinge kon gratis voedsel

(1) Departement van Onderwys, Verslag, 1940, 28,
(2) Algemene Omsendbrief no. 2, 1941,
(3) Departement van Onderwys, Verslag, 1940, 30,
(4) Algemene Omsendbrief no. 16, 1942,

ontvang. Die hoof en personeel was, soos voovheen,

verantwoordelik vir die aankoop en verspreiding van

voedsel, Die toelaag was soos volg verhoog:— (1)

AANT AT, TINDERS TOZLAAG PZR DAG.
1 2 . 4 pennie
5 12 pennies
10 24 "
25 4/6
30 5/4
40 7/~
50 8/8

96 - 100 14/10

146 ~ 150 18/1

201 - 205 20/6

Vir elke 5 addisionele kinders kon 'n verdere ses
pennies per dag azngevra word.

Hierdie skema het nog in dieselifde jaar in
werking getree, (2)
IV. DIP NASIONALZ VOSDLIGSXIMA.

A. Departement van Volkswelsyn.
(1) Algemeen.

Op 24 PFebruarie 1943 gé% die toenmalige minis-

ter van finensies, nr. J.H. Hofmeyer, in e Degro-

tingsrede asngekondig dat die regering minstens een
maaltyd per dag asn alle lacrskoolleerlinge, ongeag
voedingstozstand van die kind, die tyd van dieAjaar,
kKleur of ras, wou verskaf. Ay het dit in die voor-

uitsig gestel dat die Unie-regering twes-derdes van

(1) Algemene Omssndbrief no. 16, 1942, 2.
(2) Depavtement van Oaderwys,Verslag,1942, 81.

(3) XKomwisgsie van Ondersoek na Skoolvoeding,1951,
paragraaf Ol.

die koste in verband met die nasionale voedingskema
sou dra, Die regering het ook onderneem om 50% van
die koste in verband met die aenskafiing van voedings-
uitrusting by te dra. Vir die res, naamlik een-
derde van die koste verbende aan die skoolmaaltye en
vyftig persent van die koste in verband met uitrus-
ting, moes deur die provinsies betaal word.

Die minister het vir hierdie skema 'n bedrag van
£200,000 in die pos Volkswelsyn voorsien. Hy kon nie
'n aanduiding gee van wat die skema sou kos nie maar
het bereken dat dit nie minder as een miljoen pond

sou wees nie.

Die nasionale voedingskema is skielik geloods
en wel onder die Departement van Volkswelsyn wat niks
met die skole te doen gehad het nie. Verder is die
skema in werking gestel sonder administratiewe voor-
bereiding en daar was geen wetgewing ingedien waarop
hierdie skema gegrond was nie - alleenlik finansiéle
hulp is toegestaan. Dit is dus duidelik dat daar
aan die begin heelwat verwarring was ten opsigte van
die praktiese toepassing van die nasionale voeding-
skema.

Op 15 April 1943 (1) is 'n konferensie gehou
om die administrasie van skoolvoeding deeglik uit te
pluis. Dit het geskied onder voorsitterskap van die
sekretaris van Volkswelsyn en verteenwoordigers van
die verskillende provinsies. Die afgevaardigdes
was van mening dat die skema geleidelik ingevoer
moes word en dan geleidelik uit te brei. Hulle

het gedink dat die ondervoede en behoeftige kinders

(1) Besluite aangaande skoolvoeding - Nasionale
Voedingsraad April 1943, 2.

voorkeur moes Xry on van.die skems gebruik te maak en
dearna, wanneer die skema beter georganiseer is; moes
dit na alle skole uitgebrei word,

Tot die volgende konferensie op 18 Augustus
1943, (1) wat in Pretcria gehou is, was daar heel-
wat verwarring en tallose briewe is oor en weer ge-
skryf deur die belanghebbende partye. Dit is op die
Pretoriase konferensie besluit dat die nasionsale
voedingskema deur elke provinsie ge-administreer moes
word., Die boekhouding moes ook deur die provinsiale
owerheid waargeneem word en 'n enkele rekening moes
dan aan die Departement van Volkswelsyn gestuur word.
Die uvitvoering van rkierdie besluit het egter vir meexr
as 'n jaar agterwe€ gebly, asngesien die Departement
van Volkswelsyn die nasionale voedingskema nog ge-
administreer het tot in April 1945,

So het die nasionale voedingskema dan aan die
begin van die vierde kwartaal 1943, in werking getree,
dog slegs Transvaal en Natal het daardie jaar daarvan
gebruik gemaak. (2)

(1i) Die Nasionale Voedingskema in Trensvaal.

Die nasionale voedingskema, soos dit in Trans-—
va-l toegepas is, het soos volg daar uitgesien : (3)
Die nasionale voedingskema het op 12 Oktober 1943 in
wexking getree. Alle leerlinge in die Transvaalse
laerskole kon van die skocma gebruik maak. Dit was
aan elke skool oorgzelaast om te besluit of al die leer—

linge, sommige of nie een van die leerlinge nie aan

(1) Besluite aangaande skoolvoeding - Nasionale
Voedingsraad April 1943, 2.

(2) Kommissie van Oudersoek na Skoolvoeding,1951,33.

(3) Algemene Omsendbrief no. 9, 1943, paragraaf 5.

die skema sou deelneem.

Flke skool wat van hierdie nuwe skema gebruik
gemaak het, moes 'n voedingskomitee saamstel. Die
voedingskomitee het bestaasn uit die hoof van die skool,
‘n 1id van die skoolkommissie en indien nodig, van die
OUETrsS., Waar 'n goe dgekeurde koshuis aan die skool
verbonde was, kon die koshulskomitee ook as voedings-
komitee gedien het.

Daar was twee soorte maaltye waarvan skoolkin-
ders gebruik kon magk, naamlik 'n aanvullende maaltyd
wat slegs die maaltye tuis aangevul het; en 'n volle
maaltyd wat een van die maaltye tuis vervang het.

Die aanvullende maaltyd het sommige van die volgende
voedselsoorte ingesluit, naamlik: sop, melk, brood,
botter, kaas, vrugte en rou groente. Die volle maal-
tyd het uit die volgende bestaan:- sopy, vleis, gaar
groente en vrugte. (1)

Die toelae vir die bogenoemde twee maaltye was
onderskeidelik driepennies en sespennies per leerling
pexr dag.

Skole wat van die volle maaltyd gebruik gemaszk
het, moes oor die nodige toerusting en ruimte beskik
voérdat die Departement dit toegestaan het. (2)

Die hoof kon self beslult watter leerlinge in
die skool voeding sou ontvang, maar hy kon geen kind
wat onder vorige voedingskemas voeding ontvang het,
uitlaat nie. (3)

Die magltye moes so vroeg as moontlik bedien

word., Die Departement van Onderwys het voorgestel

(1) Algemene Omsendbrief nr., 9 van 1943, par. 6.
(2) Ibvid., paragraaf 7.
(3) Ibid., paragraaf 8.

dat die maaltye tussen 10.0 vm., en 10.30 vm. aan kin-
ders verskaf word. (1)

Leerlinge wat in koshuilse ingewoon het, was
slegs op die aanvullende maaltye geregtig aangesien
hulle drie volledige maaltye by die koshuis ontvang
het.

Skole was toegelaat om kaas en melk deur die
staatsondersteunde melk- en kaasskema aan te koop.
Melk en kaas was dus soos voorheen verskaf maar was
as eerste las teen die toelamg vir die aanvullendie of
volle maaltyd aangeteken. (2)

Die Unie-regering het slegs die voedingskema
gesubsidieér vir leerlinge tot en met sfanderd ses.,
Skole, wat leerlinge bo standerd ses gehad het, kon
egter afsonderlik aansoek doen om 'n voedingstoelaag
vir daardie leerlinge. Die provinslale owerhelid het
dan uit eie fondse hierdie toelaag betaal. (3)

Skoolkinders het slegs gedurende die vier skool-
kwartale skoolvoeding ontvang. In uvitsonderlike
gevalle, waar ondervoeding ernstig was, was skool-
voeding ook gedurende skoolvakansies aan leerlinge
verskaf, Die fondse hiervoor was uitsluitlik deur
die Departement van Onderwys voorsien. (4)

Aan die begin van elke kwartaal moes die voor-
sitter van die voedingskomitee 'n eis om 'n voorskot

aan die skoolraad stuur. (5)

(1) Algemene Omsendbrief nr. 9 van 1943, par. 9.
(2) Ibid., 11.
(3) Ibid., 15.
(4) Ibid., 16.
(5) Ibid., 17.

Die gkoolraad het dan hierdie eis aan die Departement
van Onderwys voorgeld vir uitbetaling. Aan die be-
gin van die volgende kwartaal, wanneer daardie kwar-
taal se els deur die Departement van Onderwys ontvang
is, het die Departement die vorige kwartazl se bedrag
wat te min betsal was, saam met die nuwe kwartasl se
elis aan die skoolraad gestuur.

Die Departement van Onderwys se mediese per-
soneel het toesig gehou oor die soort vceedsel wat aan-
gekoop is en het ook toegesien dat die voedsel
higiénies aan kinders verskaf is. Die Departement
was van plan om later dieetkundiges aan te stel om
verskillende spyskaarte vir skoolvoeding asn te be-
veel., (1)

Die Departement van Onderwys het ook 'n bedrag
van tien sjlielings per leerling beskikbaar gestel om
die aanvangsuitrusting aan te koop. Na verloop van
twee Jjaar kon skole aansoek doen om 'n bedrag van
twee sjielings per leerling per jaar om gebreekte of
verbruikte voorraad aan te vul. (2)

Tlke skool het 'm voedingsregister aangehou
waarin die name van al die leerlinge aangeteken is,
wat aan die voedingskema deelgeneem het, sodat die
Departement van Onderwys presies geweet het hoeveel
leerlinge voeding ontvang het. (3)

Aan die einde van die vierde kwartaal van 1943
het 90 persent van die laerskole op die Witwatersrand

van die nasionale voedingskema gebruik gemaak. (4)

(1) Algemene Omsendbrief nr. 9 van 1943, 19.
(2) Ibid., 20 en 21.

(3) Ibid., 22.

(4) Departement van Onderwys, Verslag,l943, 53.

In die omgewing van Zeerust het al die skole, skool-
voeding verskaf en al die groot skole het die wvolle
maaltyd aan kinders voorgesit. (1)

Op Heidelberg en omgewing het die skole weer voor-
keur gegee agan die aanvulleﬁde maaltyd. Hierdie
skole het dies aanvullende maaltyd verkies omdat daar
geen ruimte was nie. (2)

Die plattelandse skole het die voedingskema
wat nou aan alle leerlinge verskaf is, baie verwel-
kom aangesien sommige leerlinge, as gevolg van
stadige vervoer, lang ure van hulle huise weg was.(3)

Gedurende 1943 het skoolvoeding in Transvaal
£40,000 gekos. (4

Die nasionale voedingskemsa is deur feitlik
alle skole in Transvaal verwelkXom, en talle briewe
is aan die Departement van Onderwys geskryf waarin
die hoofde van skole hulle dank en waardering vir
di€ skema betuig het. (5)

B. Nasionale Voedingskema oorgedra aan Provinsies.

In Transvaalse skole was daar heelwat verwar-
ring in verband met die administrasie van die
nasionale skoolw edingskema. As rede hiervoor kan
moontlik aangevoer word dat die skema onder die
Departement van Volkswelsyn gestaan het. Daar was
geen verband tussen hierdie Departement en die Onder-

wysdepartement van Transvaal nie.

(1) Departement van Onderwys,Verslag,lé433 65,
(2) Ibid., 90.

(3) Ibid., 65.

(4) Ibid., 10.

(5) Departementele Omsendbrief nr,4,1944, 42,

Die minister van Volkswelsyn het gedurig briewe ont-
vang in verband met sgke rakende die administrasie
van skoolvoeding. Hy het telkens geantwoord dat sy
Departement slegs die middele voorsien, maar nie ver—
antwoordelik was vir die administrasie nie. (1)

Dit was eers op 1 April 1945 (2) dat die
nasionale skoolvoedingstelsel oorgedra is aan die
provinsies. Vanaf hierdie datum het die Departement
van Onderwys in Transvaazl die administrasie oorgeneen,
Die nagionale voedingskema het onveranderd gebly tot
op 27 Julie 1954, toe die huidige stelsel in werking
getree het.

Die Huidige Skodlvoedingskema. +

Die huidige skoolvoedingskema het op 27 Julie
1954 in werking getree. Alle regulasies in verband
met die vorige voedingskema is herrocep en die nuwe
skema het socos volg daaruitgesiens~

1l. Organisasie.

Die sentrale beheer word uitgeoefen deur die
Transvaalse Departement van Onderwys en vir elke
skoolraadsdistrik is 'n skoolvoedingskomitee, wat be-
staan uit skoolhoofde en lede van die skoolrazad, aan-
gestel, Daar is altesaam 19 skoolvoedingskomitees
in Transvaal.

2. Deelname aan skoolvoeding.

Deelname aan skoolvoeding is vrywillig en dit
berus by die skool of ouers om te besluit of die kin-
ders wvan skoolvoeding gebruik moet maak of nie.

Alle ho8r- en laerskoolleerlinge kan deur die jaar

voeding by die skool ontvang indien &t verkies word.

(1) Kommissie van Ondersoek na Skoolvoeding 1951, 88.

(2) Ivid., 89.
+ Sien Bylaag A.



30.

3. Verantwoordelikheid en toesig by skole,

Skole re€l self in verband met voorbereiding
en verspreiding van voedsel. Gewoonlik word die
vise-hoof of een van die seniorassistente met die
organisasie van skoolvoeding belas.

Die voedsel word in klaskamers bedien waar
onderwysers toesig hou en terselfdertyd goeie eet-
gewoontes en tafelmaniere aanmoedig.

Daar word 'm minimum van 10 minute per dag
in die skool afgesoﬂder vir voeding.

4. Toelaag.
Daar word slegs vierpennies per leerling per

skooldag deur die Departement van Onderwys betaal.

V. SAMCVATTING.

Wan- of ondervoeding het alreeds sedert 1900
groot afmetings aangeneen. Dit was veral na die
Anglo—Boefeoorlog dat 'm gedeelte van die blanke be-
volking gebrek aan voedsel gehad het aangesien al die
besittinge van die meeste boere vernietig is. Die
enigste uitweg vir hierdie mense was om hulle toevlug
na stede en dorpe te neem waar hulle as ongeskoolde
arbeiders feiﬁlik nie 'n bestaan kon maask nie.

Die swak ekonomiese toegtand waarin hiexdie
mense verkeer het, het noodwendig meegebring dat
skoolkinders in hulle skoolwerk nie normaal kon vor-
der as gevolg van wan- of ondervoeding. Tot 1914
was hierdie kinders slegs in uitsonderlike gevalle
van voedsel voorsien deur liefdadigheidsorganisasies.

Verskeie kommissies van ondersoek in verband
met die voedingstoestand van die blanke bevolking van
Tragnsvaal het bevind dat wan- of ondervoeding nie
alleen toegeskryf moet word aan armoede en derhalwe

gebrek aan voedsel nie, maar dat ander faktore soos

onkunde, siekte en vermoeidheid ook verantwoordelik
was vir wan-~ of ondervoeding.

Op aanbeveling van die geneeskundige inspek-
teur van skole het die Onderwysdepartement van Trans-
vaal in 1914 besluit om 'mn voedingstoelaag gedurende
die wintermaande te bewillig vir die voeding van
onder-~ of wangevoede kinders. Hierdie toelaag is
aangewend om die kind se daaglikse voedsel aan te wvul
en was onvoldoende om een van die maaltye wat hy tuis
ontvang het te vervang.

Die Departement van Onderwys van Transvaal het
met hierdie skoolvoedingskema aangehou tot in 1942 toe
die toelaag effens verhoog is. In 1935 kon skole
egter ook van die melk- en botterskema gebruik maazk,
waardeur suiwelprodukte teen 'n lae prys van die
Suiwélraad aangekoop kon word.

Vanaf 1939 is skoolvoeding gedurende al die
skoolkwartale asan kinders verskaf en in die volgende
jaar is rosyntjies, teen 'n spesiale tarief, aan skole
verkoop vir skoolvoeding.

. Op 12 Oktober 1943 het die nasionale skoolvoed-
ingskema in Transvaal in werking getree. Alle laer-
en ho€rskoolleerlinge kon aan hierdie skema deelneem,
en die voedingstoelaag is deur die Departement van
Onderwys verhoog na vierpennies per kind per dag vir
die aanvullende maaltyd, en sespennies per kind per
dag vir die volle maaltyd. Q

Hierdie skemwa wae wrrvnal vir behoeftj_ge en on-

dervoede skoolkinders van groot waarde, Duac. go- " w.

gerigte kombuise, uitrusting en personeel vir voor-'

bereiding van voedsel was in bale gevalle ontoereikend,
Op 27 Julie 1954 het die huidige skoolvoeding-

stelsel in werking getree.

Min veranderinge is aangebring, dog die voadingstoe-
lagag is vir alle kinders op vierpennies per maaltyd
vasgestel;

Die ontwikkeling van skoolvoeding in Transvaal
was 'n bale stadige proses en waar dit in die begin-
jare (1914) uiters noodsaaklik was, wil dit nou voor-
kom agsof die ekonomiese toestand van Transvaal so ge-
sond is dat skoolvoeding geen of baie min fisiese

voordele vir die kind inhou.





